
Sarrerak, autobusa eta afarirako txartelak 
Edurtza kafetegian salgai
* Lehentasuna taldeko kideek izango dute

Izena eman berandu izan aurretik



Aupa Markel. Sasoi zailak bizi ditugu azken 
aldian. Krisi ekonomikoak behartuta gerri-

koa majo estutzen ari gara. Lana galtzeak, beha-
rren baldintzen kaskartzeak... diru iturriak gutxi-
tzea dakar eta bizi martxa beste era batean heldu 
beharra ezinbestekoa da. Ezinbestean, 
behartuta gaude gure bizimoduetan al-
daketak egitera bizitza duina eramatea 
nahi badugu. 
Denak dauka bere alde ona eta txarra 
eta egoera honek ere bai, jakina. Txina-
tarrek krisia eta abagunea modu berean 
idazten dute. Sasoi hauek hobera alda-
tzeko aukera moduan hartzeko unea 
heldu dela uste dut.
Lehenengo eta behin bizitza beste erritmo 
batean hartzea komeniko litzateke. So-
siuz! Utikan aldi oparoetan bizitako presak eta 
estresak. Mundu mailan badago Slow deituriko 
mugimendu kulturala eta honen helburua gara-
pen pertsonala bilatzea da. Norberak 
denboraren kontrola izatea eta ez alde-
rantziz. Beste pertsonekin batera nor-
beraren denbora partekatuz: Otorduak 
eginez, paseoak emanaz eta abar. Lasai, 
presa gabe. Patxadaz. Dirurik ez dauka-
gula gauzak egiteko? Badakigu gauzak 
egiten, ezta? Truka ditzagun gure abile-
ziak, adibidez nik klasea emango dizut 
eta zuk afaltzera gonbidatuko nauzu. 
Horrela konfidantza eta elkartasuna 
bultzatuko dugu. Buelta gaitezen oina-
rrietara, erlaxatuz eta gozatuz.

Ba bai Aitor, sosiuz bizitzia ze ona izango zan, 
ezta? Egunero 9 ordu lo egin, lanera edo ikaste-

ra juan eta arratsalde guztia libre euki bakoitzan bi-
zitzia aurrera eruateko. Azkenaldixan emoten dau 
hau ahaztuta daukagula, esku artian daukaguna 

bizitzia hain zuzen. Uste dot nerekin bat 
etorriko zarala kasu askotan guriari bi-
zitzia deitzia ez dala munduko gauzarik 
zuzenena esaten badot.
Beti prisaka, alde batetik bestera juan 
bihar, hau eta bestia egin bihar…Gero, 
bizitzeko eguneko azken orduak gera-
tzen dira, ohera juateko orduak alegia. 
Emaitza? Ba hurrengo egunian berriro 
be plan berdina daukagula, baina arpe-
giko begipiak gero ta ilunau eukitta…
Entzunda daukat, bai, herrialde batzu-

tan lan orduak eta abar kontrolatzen hasi dirala 
jentiari egunak bizitzeko aukera bat emon ahal iza-
teko, baina uste dot gurian aldaketa hau heltzeko 

denbora bat itxoin biharko dogula, azken 
finian gauza onak nekez iristen diralako 
gurera eta txarrak segittuan eukitzen di- 
ttugu gainian.
Oinarrixetara bueltatze hau emon biha-
rreko pauso bat dala pentsatzen dot, baina 
seguraski kostatu eingo jaku laneko bu-
ruzagixeri ideia hau buruan sartzia. Ez 
dozu uste?

Bizitza aldaketa

Esku artian 
daukaguna 

bizitzia ahazten 
jaku

Markel Arizaga

Norberak 
denboraren 

kontrola izan 
behar du eta ez 

alderantziz

Aitor Madrid

“Denbora joan eta gero, negar egiteak ez du balio”
Gotzon Garate, euskal atsotitza 

Goguan hartzeko

Aldizkari honek 
erakunde hauen 
dirulaguntza 
jasotzen du euskara 
bultzatzeko. 

Pil-pilean Kultura Elkarteak ez du bere gain hartzen aldizkariko 
esanen eta iritzien erantzunkizunik.

Ingurugiroko batzordeetan ez duzue inongo as-
morik erakutsi zuhaitz egun bat ospatzeko, ko-

munikabideen bapatekotasunean oinarritutako 
politikaren adierazle. Zuhaitz egunak, sarritan, 
bideragarritasun gutxiko landaketa bihurtzen 
dira hainbat faktore medio: egun desegokia, lan-
daketa eraren profesionaltasun falta, etab. Guk 
nahiago dugu beste 364 egunetan lanean aritu: 
adibidez, orain dela hilabete gutxi beste hekta-
rea eta erdi (15.000 m karratu) gehituz Soralu-
ze Baso Bidez egitasmoan, eta bertako landare-
tza suspertzeko garbiketa eta zuhaitz banaketa 
burutuz. Landaketak bezain garrantzitsua da 

Soraluzeko 
jeltzaleen 

udal taldeari 
zuzenketa 

batzuk

Langileok 
eredu berri bat 

dagoena zaintzea eta hobetzea, eta are gehiago, 
dauden subentzioak lortzeko beharrezkoak diren 
gestioak egitea. Gure partetik %40ko finantza-
keta lortu dugu eta lanean dihardugu beste diru 
iturri batzuk lortzeko.
Bestalde, egitasmo horren egiletasun intelektua-
la eta fisikoa aldarrikatu behar dut, harrotasun 
puntu batekin, kontuan hartuta orain dela zortzi 
urte udalean aurkeztu nuela egitasmoaren lehen 
urratsak markatzen zituen aurreproiektua; be-
raz, nik bultzatu nuen, eta garai hartan zegoen 
alkatearen, Debemenen eta Foru Aldundiaren 
oniritzia jaso ostean abian jarri zenuten.

Roke Akizu

Azkenengo garaiak latzak ari dira izaten langi-
leontzat. Geu ari gara patronalak eta gober-

nuek sortutako krisia ordaintzen, krisiaz baliatuz 
gure eskubideak suntsitzen ari dira.
Gutxi batzuen harrapakeria eta irabazi gose ase 
ezina dago egoera honen jatorrian. Ahalik eta ete-
kin gehien atera eta esku gutxitan metatzea izanda 
helburua. Irtenbidea erreza legoke: jokaera honi 
bide ematen dion eredu ekonomiko eta sozialaren 
aldaketa. Eta hemen, zalantzarik gabe, ardura-
dun politiko eta instituzionalak porrot egin dute. 
Burua zuritu eta eskema berdinei eutsi, beti ere 
sistema edo eredu kapitalista eraberritzeko behar 
diren egokitzapenak eginez: diru publikoa banke-
ro eta patronalaren esku jarri eta lan merkatua-
ren erreforma bultzatu. Aldez aurretik bizi izan 
ditugun krisietako gidoi bera aplikatzen ari dira 
berriro: langabezia, prekarietatea, lan malgutasu-
na, soldaten “kongelazioa”, erretiro adina 65etik 
67ra igo, pentsio berriak gutxitu, alarguntasuna 

eta Aldi Baterako Ezintasuna murriztu….”Erre-
zeta” ezaguna, ezta?
Eta krisi honen sorreran erantzukizuna dutenak, 
ordea, beste egoera batean azaltzen zaizkigu. Urte 
honen hasieran publikoki emandako datuen arabe-
ran, Burtsan kotizatzen duten euskal enpresa, ban-
ku eta kutxek 9.454,01 milioiko irabazpen garbiak 
izan dituzte 2009ko urtean. Bankuetako buruza-
giek %20,1eko igoera izan dute beren soldatetan .
Eta tartean, Hego Euskal Herrian, 180.000 langa-
betu daude, eta hauetatik, ia 52.000 lagunek ez dute 
inolako prestaziorik jasotzen. 95.000 pentsionista 
450eurorekin bizi dira…
Orain arteko politika ekonomiko eta sozial nagu-
sien norabidea errotik aldatzea aldarrikatu behar 
dugu. Krisiari heltzeko modu bakarra aberastasu-
na era justuago batean banatzea lortu behar dugu. 
Martxoaren 27an zita bat dugu Donostian, euskal 
gehiengo sindikalak deituta egingo den manifesta-
zioarekin. Erabili dezagun ba, dugun indarra!

Jose R. Gartzia, Rosa Etxeberria   
( LABeko ordezkarien izenean)



Udaberrixan sarreriak udian ger-
tutasuna adierazten dau. Txori-

xen kantuak eta zuhaitzetako lorak 
basua nola, azterketak eta ebaluake-
tak aztoratzen dittue gelako ikasle 
eta irakasle gelak. Helburu akade-
miko nagusixak sistema produktibua 
gidatzen dabenak erabakitzen dittuen 
garaixotan, makina bat izango dira es-
kola porrotan estatistikak betetzera 
kondenatutako ikasliak. Bardin dotsa 
baliotsua eta saiatua, umila eta lan-
gilia, lagunkoia eta laguntzailia dan, 
eskolak eskaintzen dotsan horretan 
sartzen ez bada. Administrazinuan 
diseinupeko tituluak eskuan, bihur-
tuko dira ikasittako edukixak ahaz-
tuko ez dittuen zenbait (ez danak) 
sendagile, beren hizkuntzan zaindu 
ezingo dittuan gaixo gajuak artatzen; 
edo enpresaburu, egindako lanan izer-
dixaz makinak engranatzen bizi guz-
tia pasatutako langiliez parrez, inor 
berakin zorpetuta daguala pentsatuz; 
edo publizista, benetan garrantzitsua 
ikusten dana dala sinestaraziz. Esko-
lak gizarteratze funtzinua bete bihar 
baldin badau, zer nolako gizartia nahi 
dogun pentsatzen jarri bihar gara. 
Formak bereiztetik, gauzak sentitzen 
ikastera pasatzen ez garan bittartian, 
eskola porrotan estatistikek argitara 
etarako dabe eskolako porrota.

bittartetik

Eneko Beretxinaga

Eskolaren porrotaz

(entzutekuak)))) )
KEIXETA, Institutuko Ikaslien Gurasuen Elkartia

Zein da zehazki Guraso Elkar-
tian betebiharra?

Keixeta Guraso Elkartia zoriz au-
keratutako hamar gurasok kudea-
tzen dogu. Bi urtian behin egitten 
da zozketia eta bost guraso berri 
aukeratzen dira. Hola kudeaketan 
bost guraso berrik eta bost betera-
nok hartzen dogu parte. 100 ikasle 
dittugu institutuan, baina elkar-
teko abonatuak danera 73 dira eta 
gure lana elkartian nundik nora-
kuak zehaztu eta kudeatzia da.  

Zein helburukin?
Guraso abonatuen seme-alabei 

abantailak eta laguntzak topatu eta 
honek bideratzia. Urtian zihar hain-
bat irteera eta hitzaldi hezitzaile an-
tolatzen dittugu bai guraso eta bai 
ikasliendako. Aurten adibidez, Txuri 
Urdin izotz pistara patinatzera juan 
gara, Belceblues taldiakin ikaslien-
dako kontzertu didaktikua antolatu 
dogu, Eibarko antzerki jardunaldi-
xetara juan gara eta danetan ikasle 
abonatuak abantaila ekonomikua 
euki dabe.  

Zela lortzen dozue holako aban-
taila ekonomikuak eukitzia?

Egixa esan abonatuen kuotiakin 
ez dogu marjen larregirik urtian 
20 euro ordaintzen dittuelako eta 
gaur egun diru horrekin kontu gu-
txi egin leikezelako. Horregaittik, 
Eusko Jaurlaritzan eta Udalan di-
rulaguntzak jasotzen dittugu eta ho-
nek finantzatzen dittue gure irteera 
gehixenak.  

Zein da elkarteko kide ez egitte-
ko arrazoia?

Ezin dogu arrazoi zehatzik emon 
baina gure ustez elkarteko kudeake-
ta lanetan ez jardutiagaittik izango 
da. Bestela ez dauka zentzurik…  

Gogorrak dira kudeaketa lanak?
Ez, baina gutxieneko konstantzia 

bat eukitzia exijitzen dabe. Hilian 
behin batzen gara eta data zehatzak 
diranian batzuetan gehixago. Beste 
hainbat bilera be egin bihar iza-
ten dittugu, Hezkuntza ba-
tzordekuekin, Udalakin, 
Elkarbizitza proiektuko 
kudeatzailiekin…  

Hemendik eta urte 
amaierara arte ze ekin-
tza egingo dozuez?

Urte bukaerara arte ekin-
tza berrixak egittia daukagu 
helburu nagusixa. Ikasliendako 
bakarrizketak, kontzertu bat eta gu-
rasuendako hitzaldiren bat be antola-
tuko dittugu. 

Zoriz aukeratutakuak egin biha-
rrak betetzen dozuez?

Bai, normalian bai. Gaur adibidez 
9 kudeatzaile etorri gara eta danera 
10 gara. Bileretako presentzia eta gai-
nontzeko erabaki danak aktan jasota 
geratzen dira. 

“Guraso 
abonatuen 

seme-alabak 
abantaila 

ekonomikuak 

daukez”

4 zer berri

Aste Santuko mezak
Herriko abadeak Aste Santuko mezen 
berri eman digu. 

Hilak 25: adiskidetasunaren ospaki-
zuna burutu zen.

Hilak 28: Erramu igandean bi meza 
ezberdin daude. Lehenengoa goize-
ko 11:00etan eta bertan erramuen 
lehenengo bedeinkapena egingo dute. 
Erramuen bedeinkapenen bigarren 
saioa, prozesioa eta bigarren meza be-
rriz, eguerdiko 12:15ean izango da.

Apirilak 1: Ostegun Santuan goize-
ko 10:00etatik 11:00etara banakako 
penitentzia. Arratsaldeko 18:00etan 
azken afariko ospakizuna egingo da 
eta gaueko 21:00etan Jaunaren au-
rrean otoitza. 

Apirilak 2: Ostiral Santuan goizeko 
9:00etan Gurutz bidea gogoratu eta 
arratsaldeko 17:30ean Jesusen herio-
tzaren ospakizuna burutuko da. 

Apirilak 3: Pazko gaubela gaueko 
22:00etan.

Apirilak 4: Pazko domekan eguerdi-
ko 12:00etan meza izango da. 

Odol ematea jubilatuetan
Gaur, hilak 26, odola emateko auke-
ra egongo da Itxaropena Jubilatuen 
Egoitzan arratsaldeko 19:00etatik 
21:00etara bitartean. 

Zapatuan ordua aldatzen da 
Zapatu honetan, hilak 27, erlojuak or-
dubete aurreratu behar dira eta ho-
rrela, zapatuko goizaldeko 02:00etan 
03:00ak markatu behar dira. Dome-
katik aurrera, egun argiz arratsaldez 
ordubete gehiago izango dugu.

2010 arrazoi  
martxan jarraitzeko

Hilaren 13ko eguerdian 
hainbat lagunek hartu 

zuten parte Plaza 
Barrian egin zen mural 

margoketan. Emakumeen 
Munduko Martxarekin 

bat eginez han bildutako 
emakumeek, gizonek eta 

haurrek “2010 arrazoi 
martxan jarraitzeko” leloa 
margotu zuten lau zatitan 

banatutako 5 metroko 
muralaren gainean. Murala 

herriko hormaren batean 
zintzilikatuko dute.   

Mekolaldera bitarteko bidegorria 
argiztatzen dihardute

Herriko hainbat erabiltzailek 
hala eskatuta, otsailean hasi 

ziren Soraluzetik hasi eta Meko-
laldera bitarteko bidegorria ar-
giztatzeko lanak, sasoi batean 
trenbide zaharra zeneko bidean. 
Gipuzkoako Foru Aldundiak fi-
nantzatutako obra honek 876.900 
euroko kostua izango du eta 
Construcciones Campezo enpre-
sa izango da obra hau burutzeaz 
arduratuko dena. Argiztapena-
ren inpaktua ahalik eta txikie-
na izan dadin, neurriak hartuko 
dituzte. Arduradunek argiztatze 
lanak uztailerako amaituta ego-
tea aurreikusten dute.  

Soraluze-Osintxu-Mekolalde
Bidegorriko argiztatze lana ez 

da egingo den aldaketa bakarra 
izango. Foru Aldundiko Inguru-
men teknikariaren esanetan So-
raluzetik Osintxura bitartean 
argiztapena sartzeaz gain, iris-
garritasuna ere hobetu nahi da. 
Osintxutik Mekolaldera berriz, 
bidegorria atondu eta asfaltatze 
lanak egin behar dira eta baita 
bidegorrian zehar barandak ipini 
ere. Guztira bidegorriak 4 kilome-
troko ibilbidea izango du eta obrak 
amaitu bitartean bidegorriko tar-
te batzuk oinezkoentzat moztuta 
egongo dira. 

2010-03-26



5 zer berri

Estazio kaleko baranda berria 
martxan
Estazio Kaleko auzokideek hala eska-
tuta, udalak baranda berria jarri du Es-
tazio Kaleko 2 eta 4 zenbakien aurrean 
(babes ofizialeko etxeen ondoan). Ho-
rrela, Plaentxia L.H. eskolara igotze-
ko eta Estazio kalera igotzeko irisga-
rritasuna hobetu nahi da. 

Gaztetxeko afari begetarianoa
Hilero moduan, martxoko azken do-
mekan (hilak 28), afari begetarianoa 
antolatu dute gaztetxekoek. Arra-
tsaldeko 19:00etan bideo-emanaldia 
egongo da eta ondoren afari begeta-
rianoa dastatzeko aukera izango dute 
bertaratzen direnek. Afariko prezioa 3 
eurokoa da eta izena Gaztelupe, Gaz-
tetxe edo Arranoan eman behar da 
lehenbailehen. 

KZguneko apirileko ordutegia
Aitor Madrid KZguneko arduradu-
nak jakinarazi du KZgunea apirilaren 
8an, 15ean, 22an eta 29an zabaldu-
ko dela, goizeko 9:00etatik 13:00ra 
bitartean. Bertan ONA txartela eska-
tu daiteke eta horretarako NAN eta 
Osasun Txartela, biak eguneratuta, 
eraman behar dira. 16 urtetik gora-
koentzat hainbat ikastaro berri anto-
latu dituzte. 

Aste Santurako“Oporlekuak” 
antolatu dituzte umeentzat
Soraluzeko haurrek Aste San-

tuko oporretan aisialdiaz 
gozatzeko aukera izango dute 
Oporlekuak programaren bitar-
tez. Kukumixo Aisialdi Taldeak 
eta Atxolin Guraso Elkarteak 
10 eguneko jardunaldiak anto-
latu dituzte Haur Hezkuntzako 

2. eta 3. mailako eta Lehen Hez-
kuntzako 1. eta 2. mailako umeei 
zuzenduta. Ekintza mordoa anto-
latu dituzte, besteak beste, jola-
sak eta eskulanak egingo dituzte 
Soraluzeko BHI institututuko ge-
letan eta frontoian. 

 egutegia

Oporlekuak Aste Santuan eta Pazko 
Astean burutuko dira, martxoaren 
29, 30 eta 31n eta apirilaren 6, 7, 8 
eta 9an, goizeko 10:30etik 12:30e-

ra. Izena eman ahalko da zazpi egune-
tarako zein egun solteetarako. 

 izen ematea: 

Egun guztietan parte hartzeko 10 
euro ordainduko dira, egun solte ba-
koitzeko berriz 2 euro. Izena emateko  
koordinazioa@pil-pilean.com hel-
bidera mezu bat bidali.  

2010-03-26

Ikur honek albisteari buruzko informazio gehiago Plaentxia.com 
webgunean duzula esan nahi du. Argazki gehiago, bideoa, infor-
mazio sakonagoa... 

LOREA
Euskarak 100 urte Kooperatiban!
Placencia Kooperatiba Elkarteak bere 100. urteurrena iragartzeko 

kartela euskaraz argitaratu du.  Zoriontzekoa da. Gogoratu behar da 
beti izan direla euskaldunak kooperatiban eta beraz euskarak ere 
100 urte bete ditu. 

ARANTZA
Euskaldunentzat edertasunik ez!
Hizkuntza tailerra. Ikasi zure hizkuntza zaintzen. Hasieran lagun-

tza beharko duzu behar bada baina gero bakar bakarrik egingo duzu. 
Esperientzia bakarra da. Guztiz doan da. 

DIÑUE…
GIDABAIMENAREN 
BIDEGORRIA

Zergatik euskara EAEn ofiziala 
dela 30 urte baino gehiago bete 
direnean Gipuzkoako gazte guz-
tiek gidabaimena gaztelaniaz 
ateratzen dute? Nahi dutelako? 
Zenbatek? Euskaraz gai ez dire-
lako? Zenbatek? Euskaraz ezin 
delako? Zenbatek? (…)
Nik gaztelaniaz atera nuen 
orain hogeita bost bat urte. 
Nire ilobak orain atera du, gaz-
telaniaz hark ere (bi mila euro 
inguru ordainduta). Euskaraz 
ateratzeko eskubidea izan, 
biok izan dugu, aukera norma-
lizatua, ordea, ez nik orain ho-
geita bost urte, ez nire ilobak 
orain bost hilabete.
Ikasketa ereduen aukera mo-
dan ez dagoen garai honetan, 
niri autoeskoletan D eredua 
zabaltzea eta sustatzea legalki 
beharrezkoa eta linguistikoki 
lehentasunezkoa iruditzen zait. 
Baina nola?
Aukera bat Espainiako Esta-
tuari egiten uztea da. Bera da 
aukera naturalena (bere esku-
mena delako) eta gertatzeko 
probabilitate gutxien duena 
(azken 30 urte hauetan egin 
duenari jaramon eginez). (…)
Bigarren aukera bat, Gipuz-
koan gidabaimena euskaraz 
ateratzearen aldeko platafor-
ma sortzea izan liteke. Hori 
ere aukera bat da.

Iñaki Arruti

nafarroan euskaraz Bizitzeko  ikastea 
eskuBidearen aldeko manifestazioa 
Nafarroako euskalgintzako 100 bat ordezkari 

bildu ziren martxoaren 22an Iruñeko Baluarte 
Jauregian, Nafarroako Gobernuak euskararen kon-
tra daraman politika salatu eta Nafarroan euskaraz 
bizitzeko eskubidea aldarrikatzeko. Deialdian sala-
tu dutenez, ulertezina da Nafarroako Gobernua nola 

ari den euskaldunon kontra. Euskarazko komunika-
bideei lizentziak eta laguntzak kenduz, hezkuntza-
sisteman euskara baztertuz, euskaltegiak itoaraziz, 
euskarazko ekimen eta ekitaldi guztiak murriztuz. 
Maiatzaren 15eko manifestaziorako informazioa 
datozen asteetan emango dugu. 

2010-03-26



7 gaztiok

Zulotik 
begira

GaZTiOk

Martxoaren 4ean eta 5ean 3. mailako ikasleok Ezkarai-
ra joan ginen eskiatzeko asmoz. Hasieran, otsailaren 

25ean joan behar genuen baina eztanda ziklogenetikoa eta 
ekaitza zela eta, azkenean atzeratu egin behar izan genuen 
irteera.
Oso goiz atera ginen Soraluzetik, goizeko zazpiak laurden 
gutxiagotan. Txoferrak arazoak izan zituen irteerako bidea 
aurkitzeko, baina hala eta guztiz ere Ezkaraira goiz iritsi 
ginen. Bi orduz autobusean bidaiatu ondoren, Ezkaraira 
iritsi ginen. Han, teleaulkia hartu eta pistetara abiatu gi-
nen. Bertan, botak, eskiak eta makilak eman zizkiguten. 
Bi taldetan banatu ginen eta ikastaroa egitera joan ginen. 
Batzuentzat aspergarri xamarra izan zen; beste batzuen-
tzat berriz, oinarrizko gauzak jakiteko balio izan zuen. Bi 
orduko ikastaroa bukatutakoan, bakoitza bere erara ibili 
ginen eta batzuk pista handietara joan ginen. Ordu bat eta 
erdiak aldera, ikastaroa bukatu eta bazkaltzera joan ginen 
ondoren berriz ere pistetara itzultzeko. Hantxe ibili ginen 
gora eta behera lau eta erdiak arte. Botak eta eskiak utzi 
eta Ezkarai kanpoaldean zegoen aterpetxera joan ginen. 

Heldu orduko, logelak banatu, dutxatu, dena txukun-txukun 
utzi eta Ezkaraira joan ginen, batzuk buelta bat ematera eta 
beste batzuk dendara, hurrengo egunerako janaria erostera. 
Bederatziak aldera afaldu eta hamaiketan lotara joan ginen. 
Juerga pixkat egin genuen, hizketan egon, jolasak egin, baina 
zarata handirik atera gabe.
Bigarren egunean, zortziak aldean irakaslea gure geletatik 
pasa zen ohetik jaikiaraztera. Gosaldu, trasteak autobusean 
sartu eta berriro ere eski pistetara. Oraingo honetan bis-
ta ederrak ikusteko aukera izan genuen, aurreko egunean 
izugarrizko behelainoa egon zen eta. Egun osoan eskiatzen 
ibili ginen, berriro ere ikastaroa egin genuen eta gehiago 
eta hobeto eskiatu genuen bigarren eguna zelako. Hainbat 
pista desberdinetan ibiltzeko aukera izan genuen. Lau eta 
erdiak aldera traste guztiak utzi eta autobusa hartu genuen 
Soraluzera itzultzeko. Autobusean, lo hartu ez genuenok 
pelikula bat ikusi genuen, baita lo zeudenei argazkiak atera 
ere. Zazpietarako Soraluzen geunden.
Oso ondo pasatu genuen irteera honetan, esperientzia polita 
izan zen eta orain beste bat egiteko gogoarekin gaude.

Ezkaraiko abenturak

Gerra sasoiko gertaeren pisua gainian eruan dau belaunaldi batek baino gehixagok. 1936xan hasi 
eta hurrengo urtietan sasoi latzak bizi izan zittuen soraluzetarrak. Orduko gertaeren inguruan, 
irabazliena bai baina galtzailien historia ez zala kontatu uste dau Gerra Zibileko memoria historikua 
berreskuratzeko lan-taldiak.

Soraluze 1936: 
Historiako atal ilunak 

argitzen

Gertaeren hasierako urtia hartu dabe izentzat: So-
raluze 1936. Urte hartan eta ondorenguetan ger-
tatutakua aztertu eta gogora ekarri nahi dau lan
-taldiak. Herriko protagonisten testigantzak jaso, 
dokumentuak batu, artxibuak kontsultatu eta 
pixkanaka galtzailien historia ahanzturan 
galdu aurretik, jaso, gogora ekarri eta ilu-
netik argittara eruateko bidia zabaltzen 
dihardue. 

Herrittarren laguntza eske

Iazko irailian sortu zan taldia eta hamar 
lagunek osatzen dabe. Hasieran astero batzen zi-
ran eta oin azpitaldietan banatuta dare, batzuk 
artxibuak kontsultatzen, bestiak elkarrizketak 
egitten. Juan dan astian jendaurrian aurkeztu 

zeben taldia. Azaldu zebenez, aurkezpenan “hel-
buru nagusixa soraluzetarreri laguntza eskatzia” 
zan eta edozein ekarpen eta iritzi entzuteko taldia 
“beso zabalik” daguala gogoratu zeben. Horrekin 

batera euren kezkia azaldu zeban taldiak, an-
tza danez denboria “euren kontra” dauke-

lako: “Sasoi haura bizi izan zeban jendia 
zahartzen hasitta dago, asko eta asko 
daguaneko hilda dare eta soraluzeta-
rren laguntzia eskatzen dogu gure his-
toria osatzeko. Edozein ekarpen ondo 

etorrixa izango da”. 
Laguntza bide asko dare: argazkixetan 

ageri diran pertsonak identifikatu, etxian 
gurasueri zein aittitta-amameri entzundako ge-
rrako istorixuak kontatu, dokumentuak laga, el-
karrizketatu leikezen pertsonak proposatu, eta 
abar.  

“Soraluzeta-

rren laguntzia  

bihar dogu historia 

osatzeko”

Soraluze 1936 lan-taldia aurkezpenian

8 erreportaia

Momentuz, hamairu lagunen testigantzak
Oin arte, 80 urtetik gorako hamairu plaentxiatar el-
karrizketatu dittue eta euren testigantzak audio eta 
bideo formatuetan jaso. Dozena bat argazki be batu 
dittue, horien artian, Kontrargiri esker Biribiltxon 
hainbat erretratu eta baitta Jose Berruetak etaratako 
beste batzuk be. Artxibueri dagokixonez, udaletxekua 
eta parrokixakuan begira dihardue eta bestiak beste 
SAPAk Andoainen daukan artxibua eta Oñatin da-
guan Probintziako Artxibo Historikua kontsultatzeko 
asmua dauke. Aurreratu dabenez, irailian, erakusketa 
bat antolatzeko asmua agertu dabe jasotako materixa-
lakin eta beranduago DVD edo libururen batian jaso 
eta argitaratzekua be bai.  Genero ikuspegixa lantzen

Beste puntu bat genero ikuspegixan gainian 
egin zeben. Izan be, garrantzia emon nahi 
dotse sasoi haretako emakumien histori-
xiari: “Jakin nahi dogu zer pasatzen zan 
gizonak gerrara juan eta etxian geratzen 
ziran emakumiekin eta seme-alabekin; 
historian ezkutatuta egon dira eta euren 
ahotsak entzun egin bihar dira”.

 

“Emakumien  

ahotsa be entzun 

nahi dogu”

Gerrako testigantzak Ahotsak.com orrixan
Ahotsak Euskal Herriko hizkerak eta ondaria 
jasotzeko proiektua da. Bertan Soraluzeko 
euskalduneri egindako elkarrizketak age-
ri dira, guztira 45 lagunenak. Horretako 
batian Nikanor Iñurrieta plaentxiatarrari 
egin zotsen elkarrizketia ageri da, gerra 
zibilian soraluzetar askok bizixa galdu ze-
bela kontatzen dabena. Hona ekarri dittugu 
bere hitzak:  

Elkarrizketatzailia: Plaentxian hildako asko egon zi-
ran gerran?
Nikanor Iñurrieta:
Orduan mordua hil zittuan! Batallón Amuategixan je-
guazen honek, gorrixak esate zana, sozialista eta hala-
kuak. Geure ezagunak baina, gazte-gaztiak hil zittuan 

eta PNVkuak be, Itxarkundian be mordua hil 
zittuan, 40ttik gora plazentziatarrak. Or-
duan jende asko hiltzen zuan, asko. Gerran 
hil , bonbardeuan ez , bestela , f rentian hil-
tzen zuan; Lorenzo Epelde eta Lete pana-
derua eta; zelako mutilak, zelako mutilak 

baina! Usaitxe ta ...
Usaitxe ziklistia idolua zuan plazentziatarre-

na, gaztiona. Hamen, andramarixetan egitten zan 
karreran beti lelen etaratzen juan. Zan mutil bat, di-
bujantia , artetsua, haura be jo ta txipristinduta geratu 
ei zuan, bonbiak arbola baten kontra jo ta birrindu, 
obusak bera jo! Asko, orduan asko hil zuan; eta gero 
hona etorri eta , despreziua... gogorra izan zuan hura. 
Gero ba, bizimodua ba, aurrera egin bihar.  

“Gerran  

40ttik gora plazen-

tziatar hil zuan”

Nikanor Iñurrieta

- Dokumentuak, argazkixak... lagata.

- Lan-taldian parte hartuaz.

- Zure testigantzia edo senideren batena emonaz.

- Beste esperientzia batzuen berri emonda. 

Laguntzeko moduak

BILERAK: Hileko azken barixakuetan, udaletxeko 2.pisuan, 17:30ean.
KONTAKTUA: 665 765 938 telefonoan edo soraluze1936@gmail.com helbidean.

Esperanza Alberdiren testigantzia jasotzen

Begira, begira, Udaberria heldu da!  
Ze pozik gauden! Gaur andereñoekin mendira 

etorri gara, zelaietan lorak nola irten diren ikuste-
ra. Ezagutzen dituzue?
Bitxilorak (margaritak) dira.

Eta zuhaitz hauek nola dauden 
konturatu zarete? Ba... kimu 

berriak irten dira. Laister mendira 
etortzen bazarete, hostoz beterik 
ikusiko dituzue. Baina... kontuz, in-
guru guztia zaindu behar dugu, men-
dia denona da eta.

OLERKI POLIT HAUEK,  
EA DENOK IKASTEN DITUZUEN.

Pita, pita margarita
Txuria eta polita.

Nik eta zuk
Zuk eta nik
Loreak hartu
Zuk eta nik
Nik eta zuk
Loreak bildu.

Ju
aristi, 11 urte

X
ab

r 

Ja
un

tsarats, 11 urte
Ei

der Ariznabarreta, 11 urte

Jo
n Ordax, 11 urte

Zegaittik? 

Neri udaberrixa asko gustatzen 
jata, eguzki asko egitten 
dabelako. Igerilekura juaten 
hasten gara eta lagunekin 
kalian jolasteko aukeria 
emoten dau udaberriko 
eguraldixak. Udia eta gero 
udaberrixa da gehixen 
gustatzen jatan urtarua 

Neri udaberrixa baino 
gehixago udia gustatzen 
jata, eguraldi hobia egitten 
dabelako eta hondartzara 
juateko aukeria emoten 
dabelako. Udaberrixa 
be gustatzen jata baina! 
Lagunekin futbolian 
jokatzen hasten naiz eta!

Neri udaberrixa lorak hazten 
diralako gustatzen jata. 
Eguzkixak be gehixago 
joten dau eta negua eta 

gero, eskertzen da eguzkixa 
daguala ikustia. Eguraldi ona 

daguanian mendira juaten 
naiz lagunekin eta kalian be 

jolastu egitten dogu.

Nik udaberrixa baino udia 
nahixago dot, oporrak 

hartzen dittugulako. 
Baina udaberrixa be 

gustatzen jata, eguraldi 
ona hasten dalako eta 

lagunekin plan gehixago 
egitten dittutelako, 

eskolan futbolian jolastu 
adibidez. 

Udaberrittik ze da gehixen gustatzen jatzuna?

txiki
10 ugaraxo

raxo
uga

denBorapasa

zer irizten dotsazu?
Eskuz Binakako Txapelketa azken txanpan dan honetan, plaentxiatarren ahotan  
bolo-bolo dabiz herriko pelotarixan gaineko esanak. Datorren domekan ikusiko da  
Lasku txapela jantzitta etorriko dan herrira ala ez. 

Binakako txapelketako finala zeinek irabaziko 
dabela uste dozu? Ze jokatuko zenduke?

12 kale inkesta

ane orBea 
Botikarixa

esther altuna
Etxekoandria

urko azkorBeBeitia
Teknikarixa

aitor atxotegi
Langabetua

Laskurainen alde, duda 
bare gainera! Partidu 

zaila izango da eta aurka-
rixek ez dabe errez ipiniko. 
Hala ta be, 22-19 Laskurai-
nen eta Gonzalezen alde. 
Apustu berriz zalia ez naize-
nez ez neuke ezer jokatuko.

Laskurainen eta Gonza-
lezen alde egingo dot. 

Emaitza bat botatziarren  
22-18 esango dot, azkene-
rarteko lehia asko gusta-
tzen jata. Apusturik ez dot 
egingo, ez naiz inoiz izan 
joku zalia. 

Laskurainen alde egin 
biharko dot apustua, 

ala? Emaitza bat esan bihar 
bada 22-19 plaentxiatarran 
alde. Ostera, apustua egittia 
zailagua pentsatzen jata... 
Ba, esate baterako, afari bat 
jokatuko neuke.

Aritzen eta Sebastianen 
alde egingo dot noski. 

Gainera, oin oso ondo da-
bil jokatzen eta nere ustez 
finala bere alde dauka. Ari-
tzen alde, tope! Zeoze joka-
tu bihar baneu afari bat edo 
jokatuko neuke.

2010-03-26

13 kultura

Xabier Diaz de Cerio  
Oreka Art aretoan
Xabier Diaz de Cerioren (Donos-
tia, kazetaria eta infografian adi-
tua) eskulturak ikusgai egongo dira 
Oreka Art aretoan. Erakusketako 
inaugurazioa apirilaren 16an izan-
go da, arratsaldeko 19:00etan eta 
maiatzaren 2ra arte egongo da 
zabalik ondorengo ordutegian: as-
telehenetik barixakura 18:30etik 
20:30era eta zapatu eta domeketan  
12:00etatik 14:00ra. 

Tere Sousa Irunen saritua
Iruneko Argoia Kultur Elkarteak 
Tere Sousa idazle soraluzetarra 
saritu berri du, “El viejo cemente-
rio” lanagatik. Lehiaketa martxoa-
ren 8ari begira antolatu zuten eta 
gaiaren oinarria, emakumea zen. 
Epaimahaikideek aho batez auke-
ratu zuten bera irabazle. Tere Sou-
sak hainbat sari jaso ditu, Libanoko 
Sari Internazionala edo Castellon de 
la Platako emakumeentzako idazlan 
saria adibidez.

Gaztetxean kontzertuak
Gaur, hilak 26, gabeko 22:00etatik 
aurrera Kaosaren Erasoak (Soraluze
-Eibar-Otxandio) eta Ulu (Zarautz) 
taldeek joko dute Soraluzeko Gaz-
tetxean.

Trikitixa Egunak 300 
musikari inguru batuko ditu

Soraluzeko Musika Eskolako 
XX. urteurrenaren harira, 

2010eko apirilaren 17an, zapatua, 
Debagoieneko Trikitixa Eguna 
antolatuko dute herrian. Guztira 
Debagoieneko 300 trikitilari eta 
panderojolek hartuko dute parte 
eta antolatzaileen esanetan egun 
berezia izango da. Horregatik he-
rritarrak laguntzaile lanak egite-
ra gonbidatu nahi dituzte, batez 
ere herri bazkaria zerbitzatzen 
laguntzera. Izena eman nahi due-
nak musika eskolara deitu behar 
du, 943 75 15 44 telefonora.  

17:30ean SAGARDO DASTAKE- 
TA eta XERO-XIETErekin DAN- 
TZALDIA Plaza Zaharrean

20:00etan KALEJIRA herriko  
kaleetan zehar, TRIKITILARI- 
EKIN.

Bazkarirako txartelak Musika 
Eskolan eta Iratxo gozodendan 
salgai apirilaren 5era arte. Nagu-
sientzat 12 € eta umeentzat 10 €. 

Egitaraua:
10:45ean HAMARRETAKOA, 
trikitilari eta panderojoleentzat.

11:30ean KALEJIRA 
herriko kaleetan zehar.

12:30ean EKITALDIA eta ja-
rraian, Jesus Bereziartua herri-
tarrari OMENALDIA

14:30ean HERRI BAZKARIA Ki-
roldegiko frontoian. Txurruka 
jatetxeak prestatutako menua. 

Abesbatza 
Munich-en

Ezoziko Ama 
abesbatza 
Alemaniako Munich 
hirira joan da, 
“Cantante Bavaria” 
koruen nazioarteko 
topagunera. Urtero 
toki desberdin 
batean antolatzen 
da topaketa hau; 
2003an Parisen egin 
zen eta Soraluzeko 
abeslariak 
bertan izan ziren. 
Korukideak eta 
lagunak, guztira 
29 lagun joan dira 
Munichera.Iturria: Oihana Mendizabal



14 kirola

Mendi taldeak sei irteera 
prestatu ditu udara bitartean 

Torturaren Aurkako Emakumeen 
V. Pala Txapelketako izen-ematea 
zabalik

Gonzalez eta Laskurain finalean

Apirilean hasi eta uztailera 
bitartean sei mendi irteera 

egingo dituela jakinarazi du So-
raluzeko Mendi Taldeak.

Irteeren egutegia:
Apirilak 11:  
Cruz de Castillo (Lagran, Araba)

Apirilak 25:  
Kruzeta – Jarindo - Arlaban 
(Araba)

Maiatzak 2:  
Arantzazu – Enaitz -Arantzazu 
(Gipuzkoa)

Maiatzak 23:  
Gorbeia (Araba - Bizkaia)

Ekainak 13:  
Mandubi – Kizkitza – Zumarra-
gako Antigua (Gipuzkoa)

Ekainak 27:  
Pasai San Pedro – Ulia – Donos-
tiako Gros auzoa (Gipuzkoa)

Maiatzean hasiko dira Sora-
luzeko Emakumeen arteko 

V. Pala Txapelketako kanporake-
tak. Emakumeentzat soilik izan-
go da. Izena eman nahi duenak, 
Gaztelupe edo Arrano taberne-
tara jo beharko du martxoaren 

Pasa den domekan Logroñoko 
Adarragan pilotalekuan Gon-

zalez-Laskurain bikoteak 22-16  
Titin-Pascuali irabazi ondoren, Es-
kuz Binakako Txapelketako finala 
jokatuko dute hilaren 4an Xala eta 
Zubieta bikotearen kontra, Gas-
teizko Ogeta pilotalekuan.

31a baino lehen. Antolatzaileen 
esanetan, egin beharrak eta gai-
nontzeko erabakiak izena eman 
dutenen artean zehaztuko dira, 
batzar ireki baten bitartez. Iazko 
txapelketan, 18 eta 48 urte arteko 
32 emakumek hartu zuten parte.

Sarrerak salgai
Laskurainen Lagunarteak fina-
leko sarrerak salgai ipini ditu 
Edurtza Kafetegian. Bertan ize-
na eman daiteke Gasteizerako 
autobuserako eta partidu ostean 
Txurrukan egingo duten afarira-
ko ere bai.

Uztaileko irteera zehaztu gabe
Uztailaren 3ko eta 4ko astebu-
ruan irteera berezia egingo du-
tela jakinarazi du mendi taldeak, 
lekua oraindik zehaztu gabe ba-
dago ere. Irteera guztiak goizeko 
9:00etan izango dira eta Soralu-
zera arratsaldeko 19:00etan itzul-
tzea aurreikusi dute. Informazio 
gehiago, http://soraluzekomendi-
taldea.hostoi.com helbidean edo 
Iratxo gozodendan (Itziar).

EMAITZAK

pelota
Gonzalez – Laskurain 10
Xala – Zubieta 22

Titin III – Paskual 16
Gonzalez – Laskurain 22

futBola
Sora (Erreg.) – Elgoibar “B” 2 - 3
L. Onak “B” – Sora (Erreg.) 3 - 1
Urola  – Sora (Jub.) 2 - 1
Bergara K.E  – Sora (Jub.) 4 - 1
Sora (Kad.) – Bergara “B” 3 - 1

AGENDA

pelota
Eskuz Binakako Txapelketako 
FINALA
Apirilaren 4an Gasteizko Ogeta 
pilotalekuan

Gonzalez – Laskurain
Xala - Zubieta
Sarrerak Edurtza tabernan salgai

futBola
Zapatua 27, 11:00etan Estalan
Sora (Erreg.) – Antzuola K.E.

Apirilak 10 zapatua, 
17:00etan Estalan
Sora (Erreg.) – Eibartarrak F.T.

Zapatua 27, 16:30ean Estalan
Sora (Jub.) – Ikasberri K.E.

2010-03-26

Martxoaren 14ko 
Oñatiko ibilbide 
neurtua

15 zerbitzuak

Maddi Plata Arizaga
Martxoak 29xan 6 urte.
Zorionak Maddi!  
Ondo ondo pasau zure 
egunian eta patxo handi  
bat etxeko guztion partez.

Joel Rascón Sousa
Martxoaren 17an 3 urte! 
Zorionak politta! Muxu handi 
bat etxekoen partez,
bereziki Paularen partetik!

Iraultza Ostolaza Lakuesta
Martxoaren 20an 7 urte!
Zorionak polittori!
Maite zaitugu, maite, maite 
zaitugu pila, pila… Sugar, 
gurasoak eta etxekoen partez!

Igor Bedaio
Apirilaren 18an 6 urte!
Zorionak eta muxu handi 
bat etxekoen partez!

Ezozi eta Anton Akizu
Apirilaren 1ean 7 urte!!
Zorionak bihotzez maitiak!
Etxekoen partez.

zorion agurrak

Zorionak Nora eta Oier!
Martxoaren 21ean 
hilabete egin duzuelako!
Bi familien partez!

Irene eta Maria Etxezarreta 
Martxoaren 25ean 8 urte eta 
apirilaren 4an 5 urte!
Zorionak printzesak! Muxu pila bat 
biontzat!

lehiaketa aurreko aleko erantzuna

Irabazlea: Ez zen parte hartzailerik izan.

Itziar Burunza,
Musika Eskolako zuzendarixa da  
pasa dan aleko argazkixan agertzen zan 
soraluzetarra.

Zuzenketa: Aurreko aleko lehiaketako irabazlea ez zen 
Soraia Olasagasti, Oruesagasti baizik. 

deitu 943 75 13 04 edo e-mail bat bidali ezazu aldizkaria@pilpilean.com

Zeinek irabaziko dau  
Eskuz Binakako  
Txapelketako finala? 

Adibidea: 22-18 Gonzalez-Laskurainen alde
Egin apostu!!
Saria:
Laskurainen kamiseta bat berak sinatuta.

2010-03-26

jaiotakoak
Leonardo FLorin CaLdaras



argazki zaharra

1962. urteko herri antzezlana

16 harpasuak

Argazkikuak:
Goikaldian zutik ezkerretik eskumara: 
Javier Lull, Eloy Uriarte, Pedro Gonzalez, Piedi-
ta Larrañaga, Jose Miguel Chueca, Maria Jesus 
Mendia, ezezaguna, Gloribel Oregi, Juan Antonio 
Jimenez, ezezaguna, Juan Jose Arrillaga eta In-
maculada Elgueta.

Argazki hau oin dala 48 urte etaratakua da. “La educacion de los Padres” antzezlana Soraluce antzo-
kixan eskaini zeban plazentziatar talde honek 1962. urteko otsailan 21ian, 23an eta 26xan.

Jarritta ezkerretik eskumara:
Mari Luz Aguirre, Nemesio Maestro, Solange 
Muro, Maria Pilar Placencia, Pedro Lete, Marga-
rita Albeniz, Francisco Lopez, Maria Ines Bolun-
buru, Valeriano Madrid eta Socorrito Uriarte.

Iturria: Valeriano Madrid





Soraluze 1936

Memoriaren torlojuari tiraka


